
22 yanvar 2017-ci il, bazar 7

Bakı Şəhər Nizami Rayon  
İcra Hakimiyyəti 

rayon ərazisindəki çoxmənzilli yaşayış 
binalarının fasadının, dam örtüyünün və 

blokların təmiri işlərinin satınalınması üçün 
təkliflər sorğusu elan edir

Təkliflər 26 yanvar 2017-ci il saat 17.00-dək qəbul 
olunur.

Təklif zərfləri 27 yanvar 2017-ci il saat 11.00-da  
açılacaqdır.

Əlaqələndirici şəxs: S.Mollayeva, 055-240-40-84. 
Ünvan: Bakı, Q.Qarayev küçəsi, 65A.

Xaçmaz  Rayon  
İcra  Hakimiyyəti

rayonun mənzil fonduna daxil olan çoxmənzilli 
yaşayış binalarının əsaslı təmiri işlərinin 

satınalınması üçün təkliflər sorğusu elan edir
Təkliflər 25 yanvar 2017-ci il saat 17.00-dək qəbul 

olunur.
Təklif zərfləri 26 yanvar 2017-ci il saat 11.00-da  

açılacaqdır.
Əlaqələndirici şəxs: R. Mirzəyev, 

 telefon - (02332) -5-32-26.
Ünvan: Xaçmaz şəhəri, H.Z.Tağıyev küçəsi, 10.

Şəki  Şəhər 
 İcra Hakimiyyəti

şəhərin mənzil fonduna daxil olan çoxmənzilli 
yaşayış binalarının əsaslı təmiri işlərinin 

satınalınması üçün təkliflər sorğusu elan edir
Təkliflər 26 yanvar 2017-ci il saat 17.00-dək 

qəbul olunur.
Təklif zərfləri 27 yanvar 2017-ci il saat 11.00-

da açılacaqdır.
Əlaqələndirici şəxs: Taleh Alxasov. 
Əlaqə telefonu: (02424)-4-28-70.

Beyləqan Rayon 
 İcra Hakimiyyəti

rayonun mənzil fonduna daxil olan çoxmənzilli 
yaşayış binalarının əsaslı təmiri işlərinin 

satınalınması üçün təkliflər sorğusu elan edir

Təkliflər 25 yanvar 2017-ci il saat 17.00-dək qəbul 
olunur.

Təklif zərfləri 26 yanvar 2017-ci il saat 11.00-da  
açılacaqdır.

Əlaqələndirici şəxs: Ramiz Bədəlov,  
telefon - (02122) -5-23-06.

Ünvan: Beyləqan şəhəri, Heydər Əliyev küçəsi, 25.

Azərbaycan  
şahmatçıları beynəlxalq 

 “Xəzər kuboku” festivalında 

İran İslam Respublikasının Rəşt şəhərində 
şahmat üzrə 15-ci beynəlxalq  “Xəzər kuboku” 
festivalına start verilmişdir. Dörd turnirdən ibarət 
olan bu ənənəvi yarış İran, Azərbaycan, Gürcüs-
tan, Ukrayna, İspaniya, Macarıstan və bir sıra 
başqa ölkələrdən yüz nəfərə qədər iştirakçını öz 
bayrağı altına toplamışdır.

Azərbaycan şahmat məktəbinin yetirmələri fes-
tivalda kifayət qədər geniş heyətlə təmsil olunurlar. 
Həmyerlilərimizdən Ülvi Bacarani və Misrəddin 
İsgəndərov ən güclülərin çıxış etdikləri ustalar 
turnirində, Riyad Sarıyev, Fazil Hüseynov, İlkin 
Rəhimli, Emin Novruzov və Ağazahir İlyaslı isə “B” 
qrupunda mübarizə aparırlar.

Birinci turda Bacarani, Hüseynov və İlyaslı öz 

görüşlərini qələbə ilə başa çatdırmışlar. İsveçrə sis-
temi üzrə keçirilib doqquz turdan ibarət olan festival 
turnirlərinin qalib və mükafatçıları yanvarın 27-də 
müəyyənləşəcək.

Penaltilərlə qələbə
Azərbaycanın 17 yaşlılardan ibarət yığma 

komandası Rusiyanın Sankt-Peterburq şəhərində 
FİFA-nın birinci vitse-prezidenti olmuş Vitali Qra-
natkinin  xatirəsinə həsr edilən XXIX beynəlxalq 
turnirdə çıxışlarını Belarus kollektivi üzərində 
qələbə ilə başa vurmuşdur. 

Futbolçularımız gərgin mübarizə şəraitində 
davam edən oyunda əsl əzmkarlıq nümayiş etdirərək 
ikinci hissədə öz qapılarından buraxdıqları topun 
əvəzini 90-cı dəqiqədə Rafael Məhərrəmlinin sərrast 
zərbəsi ilə çıxmış (1:1), sonra isə penaltilər seriyası-
nı daha dəqiq yerinə yetirmişlər—5:4.

Nəticədə qrup mərhələsində üç oyundan ikisində 
məğlub olub, birində heç-heçə oynayan Təbriz 
Həsənovun yetirmələri yarışın ikinci yarısında daha 
inamla mübarizə apararaq İran, Estoniya və Belarus 
komandaları üzərində ardıcıl üç qələbə qazanmış və 
16 komanda arasında doqquzuncu yeri tutmuşlar.

Xatirə turnirinin final oyunu isə dünən axşam 
keçirilmişdir. Qızıl medallar uğrunda həlledici 
görüşdə Rusiya və Qazaxıstan kollektivləri qarşılaş-
mışlar.

Oqtay BAYRAMOV, “Xalq qəzeti”

İDMAN

Cənub bölgəsində  20 Yanvar 
şəhidlərinin xatirəsi ehtiramla anılıb

Lənkəran
Minlərlə Lənkəran sakini 

şəhərin mərkəzində yerləşən 
Şəhidlər xiyabanında “qanlı 
şənbə” qurbanlarının məzarlarını 
ziyarət edib.

Mərasimə qatılan Lənkəran 
Şəhər İcra Hakimiyyətinin başçısı 
Taleh Qaraşov “Şəhidlər” Xatirə 
Kompleksinin önünə tər çiçəklər 
düzüb. Şəhər rəhbəri eyni zaman-
da abidə önundə şəhid ailə üzvləri 
ilə görüşərək onların qayğıları ilə 
maraqlanıb. Sonra ümumrayon 
ziyarəti başlanıb. 

Lənkəran şəhərindəki Heydər 
Əliyev Mərkəzində isə 20 Yanvar 
hadisələrinə həsr edilmiş sərgi 
təşkil olunub. Geniş ictimaiyyət 
nümayəndələri sərgidə təqdim 
olunan rəsm əsərləri ilə tanış 
olublar. Yanvarın sonuna qədər 
davam edəcək sərgidə Heydər 
Əliyev Mərkəzinin nəzdində 
fəaliyyət göstərən rəssamlıq kur-
sunun, həmçinin Uşaq Rəssamlıq 
Məktəbinin və Uşaq Yaradıcılıq 
Mərkəzinin yetirmələrinin 40-a 
yaxın əl işi nümayiş etdirilir.

Həmin gün N.B.Vəzirov 
adına Lənkəran Dövlət Dram Te-
atrında Əli Vəlioğlunun “Əsrlərin 
harayı” tamaşası oynanılıb. Saat 
12-də rayon ərazisində şəhidlərin 
xatirəsi bir dəqiqəlik sükutla yad 
edilib.

Astara 
Astara rayonunda da Qanlı 

Yanvar faciəsi qurbanlarının 
xatirəsi böyük ehtiramla yad 
edilib.

Tədbirdə rayon icra 
hakimiyyətinin başçısı Qəzənfər 
Ağayev, rayonun hüquq-mühafizə 
orqanlarının, idarə, müəssisə və 
təşkilatların kollektivləri, inzibati 
ərazi dairəsi üzrə nümayəndələr, 
şəhid ailələrinin üzvləri, qeyri-
hökumət təşkilatlarının və 
ictimaiyyətin nümayəndələri 
iştirak ediblər. 

“Qanlı şənbə”də iki nəfər as-
taralı – Çingiz Əliyev və Novruz 
Əsgərov da imperiya əsgərlərinin 
gülləsinə tuş gəlmişlər. Yanvar 
qırğını nə qədər faciəli olsa da, 
Azərbaycan xalqının mübarizə 
əzmini qıra bilməmiş, Vətən 
oğulları öz qanları ilə Azərbaycan 

tarixinə parlaq səhifə yazmışlar. 
Anım tədbirində Azərbaycanın 
müstəqilliyi uğrunda şəhid olanla-
rın ruhuna dualar oxunub.

Ziyarətə gələnlər sonra 
“Şəhidlər” Xatirə Komplek-
sinin qarşısında 20 Yanvar 
faciəsinə həsr olunmuş stend və 
rəsm sərgiləri ilə tanış olublar. 
Tədbir iştirakçıları YAP rayon 
təşkilatının inzibati binasında 
şair Mərasim Hacızadənin Astara 
şəhidlərinə həsr olunmuş yeni 
“Əbədiyyət yolçuları” kitabının 
təqdimat mərasimində də iştirak 
ediblər.

Masallı
“Qəhrəmanlar parkı” Masallı 

gənclərinin and yeridir. Burada 
şəhidlərin ölməz xatirəsi daim 
böyük ehtiramla yad olunur. 
Elə yanvarın 20-də də gənclər, 
həmçinin veteranlar və rayon 

ictimaiyyətinin nümayəndələri 
parka gələrək  şəhidlərin xatirə 
abidə kompleksində anım 
mərasimi keçiriblər.

Əvvəlcə Masallı Xalq Tea-
tr ı nın üzvləri və Masallı Dövlət 
Regional Kollecinin həvəskar 

aktyorlarının ifasında “Haray” 
adlı əbəbi-bədii kompozisiya 
nümayiş etdirilib. Sonra anım 
mərasimi başlanıb. Rayon icra 
hakimiyyətinin başçısı Rafil Hü-
seynov, hüquq-mühafizə orqanları, 
idarə, müəssisə və təşkilatların 
kollektivləri, məktəblilər, ziyalılar 
şəhidlərin abidəsi önünə əklillər, 
təzə-tər gül dəstələri qoyaraq 
ruhuna dualar oxuyublar. Eyni 
zamanda, rayon ərazisində matəm 
əlaməti olaraq Azərbaycanın 
Dövlət bayrağı endirilib, saat 
12-də rayonda şəhidlərin xatirəsi 

bir dəqiqəlik sükutla yad edilib, 
nəqliyyat vasitələrindən səs 
 siqnalları verilib.

Lerik 
20 Yanvar faciəsinin 27-ci 

ildönümü ilə əlaqədar Lerikdə də 
silsilə tədbirlər keçirilib.

Rayon icra hakimiyyəti 

başçısının müvafiq sərəncamı 
ilə təsdiq edilmiş plana uyğun 
olaraq yekun anım tədbiri rayon 
icra hakimiyyəti başçısının, 
hüquq-mühafizə orqanlarının, 
idarə, təşkilat və müəssisə 
kollektivlərinin, ağsaqqal-

lar, ziyalılar və ictimaiyyət 
nümayəndələrinin iştirakı ilə 
“Şəhidlər” abidə kompleksində 
təşkil olunub.

İcra hakimiyyətinin başçısı 
Rövşən Bağırov, digər rəsmilər 
və ictimaiyyətin nümayəndələri, 
eləcə də məktəblilər kompleksin 
önünə gül-çiçək dəstələri düzərək 
faciə qurbanlarının xatirəsini 
ehtiramla yad ediblər. 

Anım mərasimi rayon 
mədəniyyət mərkəzi və şəhər 1 
saylı texniki fənlər təmayüllü lisey 

yetirmələrinin hazırladığı bədii 
kompozisiya ilə davam etdirilib. 

Cəlilabad
Şəhidlərin xatirəsi 

Cəlilabadda da daim əziz 
tutulur. Burada anım mərasimi 
saatlarca davam edib. Rayon 
icra hakimiyyətinin başçısı 
Əziz Əzizov, hüquq-mühafizə 
orqanlarının, idarə, müəssisə 
və təşkilatların rəhbərləri və 
ictimaiyyət nümayəndələri şəhərin 
mərkəzindəki Şəhidlər xiyabanını 
ziyarət edərək, şəhid rəsmlərinin 
həkk olunduğu mərmər lövhələrin 

önünə tər qərənfillər düzüblər. 
Tədbir  ədəbi-bədii kompozisiya 
ilə davam etdirilib. Şəhidlərin 
xatirəsi bir dəqiqəlik sükutla yad 
olunub. Əziz Əzizov xalqımıza 
qarşı törədilən Qanlı Yanvar faciəsi 
barədə ətraflı məlumat verib. 

Tədbirdə şəhidlərin əziz 
xatirəsinə müqəddəs “Qura-
ni Kərim”dən ayələr və yasin 
surəsi  oxunub, ehsanlar verilib. 
Həmçinin 20 Yanvar, Qarabağ 
əliləri, şəhid ailələrinə maddi 
yardımlar edilib.

Biləsuvar
Muğanın bu gözəl şəhərindəki  

Mərkəzi parkda  şəhidlərin 
əziz xatirəsinə ucaldılmış abidə 
kompleksinin qarşısında ümum-
rayon tədbiri keçirilib. Tədbirdə 
icra hakimiyyəti başçısının birinci 
müavini Xanlar Məmmədov, 
hüquq-mühafizə orqanlarının, 
idarə, müəssisə, təşkilatların 
kollektivləri və rayon ictimaiyyəti 
nümayəndələri iştirak ediblər. 
Əvvəlcə abidə kompleksinin 
önünə tər çiçəklər qoyulub və 
şəhidlərin xatirəsi ehtiramla yad 
edilib.

Sonra  tədbir Heydər Əliyev 
Mərkəzində davam etdirilib. 
Xanlar Məmmədov Azərbaycanın 
azadlığı və ərazi bütövlüyü uğrun-

da mübarizə tarixinə qəhrəmanlıq 
səhifəsi kimi daxil olmuş 20 
Yanvar faciəsi barədə ətraflı 
məlumat verib. O, vurğulayıb ki, 
xalqımızın qan yaddaşında əbədi 
yaşayacaq 20 Yanvar faciəsi Vətən 
yolunda böyük qurbanlar verməyə 
hazır olan  xalqımızın tarixində 
şərəfli bir səhifədir. Sonda rayon 
mədəniyyət işçilərinin hazırla-
dıqları ədəbi-bədii kompozisiya  
nümayiş olunub.

Əli NƏCƏFXANLI,  
“Xalq qəzeti”nin 

 bölgə müxbiri

Sumqayıtda 20 Yanvar şəhidlərinin 
xatirəsini daim əziz tuturlar  

 � Xalqımızın qan yaddaşına əbədi həkk olunan 
20 Yanvar faciəsinin 27-ci ildönümü Sumqayıtda da 
böyük ehtiramla qeyd edilib.

Ümumxalq Hüzn Günündə 
şəhər icra hakimiyyətinin başçı-
sı Zakir Fərəcov, Milli Məclisin 
deputatları, hüquq-mühafizə 
orqanlarının rəhbərləri, minlərlə 
sumqayıtlı şəhərdəki Şəhidlər 
xiyabanında Azərbaycanın 
azadlığı uğrunda canların-
dan keçmiş soydaşlarımızın 
xatirəsinə ucaldılan abidəni və 
Vətənimizin qəhrəman övladla-
rının məzarlarını ziyarət ediblər.

Azərbaycan Respublika-
sının dövlət himni səslənib. 
Şəhidlərin xatirəsi bir dəqiqəlik 
sükutla yad olunub. 

Sumqayıtlıların da 20 
Yanvarı yalnız faciə kimi deyil, 

şərəf və qəhrəmanlıq günü 
kimi xatırladıqları vurğulanıb. 
1990-cı il yanvarın 19-dan 20-ə 
keçən gecə sovet imperiyasının 
təpədən dırnağadək silahlanmış 
hərbçiləri Bakıda görünməmiş 
vəhşiliklər törətsə də, xalqımız 
azadlıq ideyasından əl çəkmədi. 
Milli müstəqillik arzularımızın 
reallaşmasına tarixi şərait ya-
radılması baxımından bu faciə 
böyük əhəmiyyət daşıyır. Qanlı 
hadisələrdən sonra ölkənin milli 
müstəqilliyi ideyası xüsusilə 
dönməz xarakter aldı. O dəhşətli 
gecədə baş verən qanlı faciədən 
zaman etibarilə uzaqlaşsaq da, 
xalqımız Vətən şəhidlərini heç 

vaxt unutmur, xatirələrini hər 
zaman ehtiramla yad edir.

Azərbaycanın müstəqilliyi 
və ərazi bütövlüyü uğrunda 
canlarından keçmiş qəhrəman 
Vətən övladlarının buradakı 
məzarları al qərənfillərə qərq 
olmuşdu. Zakir Fərəcov burada 
şəhid ailələrinin üzvləri ilə 
görüşərək qayğıları ilə  maraq-
lanıb. 

Sumqayıt Dövlət Dram 
Teatrının səhnəsində isə 
yazıçı-dramaturq Hüseynbala 
Mirələmovun qanlı hadisələrdən 
bəhs edən “Vicdanın hökmü” 
əsərinin tamaşası “N” saylı 
hərbi hissənin qulluqçuları üçün 
nümayiş etdirilib.    

Əli NƏCƏFXANLI,  
“Xalq qəzeti”

Mədəniyyət müəssisələrində anım tədbirləri
 � Azərbaycan Milli İncəsənət Muzeyində 20 Yanvar  qətliamına həsr olunmuş 

tədbir keçirildi. 

Tədbir iştirakçıları  görkəmli 
rəssamlarımızın Qanlı Yanvar mövzu-
sunda yaratdığı əsərlərdən ibarət sərgi ilə 
tanış oldular. Daha sonra onlar bir vaxt-
lar Şuşada ucalan, indi isə Azərbaycan 
Milli İncəsənət Muzeyində nümayiş 
olunan  Xurşidbanu Natəvan, Üzeyir 
Hacıbəyli və Bülbülün büstlərini ziyarət 
etdilər. 

Daha bir  tədbir isə Azərbaycan 
Dövlət Filarmoniyasında keçirildi.
Tədbirdə qeyd olundu ki, Ermənistanın ərazi iddia-
sına etiraz edən, Azərbaycanın suveren hüquqlarının 
müdafiəsinə qalxan xalqımıza qarşı həmin gün 
sovet hərb maşını misli görünməmiş təcavüz törətdi. 
Amma xalqımızın iradəsi sınmadı. 

Mədəniyyət və turizm nazirinin birinci müavini 
Vaqif Əliyev, nazirliyin əməkdaşları, mədəniyyət 
və incəsənət xadimləri, ictimaiyyət nümayəndələri  
tədbirdə iştirak edirdilər.

Şəhidlərimizin xatirəsinə ithaf olunmuş musiqi 
axşamında Üzeyir Hacıbəyli adına Azərbaycan 
Dövlət Simfonik Orkestrinin (bədii rəhbər Xalq 
artisti Rauf Abdullayev) və Azərbaycan Dövlət 
Xor Kapellası (bədii rəhbər Xalq artisti Gülbacı 

 İmanova) solistlərinin ifasında konsert proqramı 
təqdim olundu.

Proqramda Volfqanq Amadey Motsartın 
 "Rekviyem" əsəri ifa olundu.

Nizami Kino Mərkəzində isə  xalqımızın   
tarixinə qanlı səhifə kimi yazılmış  20 Yanvar 
qətliamı  və Xocalı soqırımı haqqında  bədii  filmlər 
nümayiş etdirildi.

Ümumiyyətlə, şəhərimizin bütün mədəniyyət 
müəssisələrində – kitabxanalarda, mədəniyyət 
evlərində və  muzeylərdə  bu qanlı  faciənin ildönü-
mü böyük hüznlə anıldı.

M.MÜKƏRRƏMOĞLU,  “Xalq qəzeti”

Şəmkir 
Şəmkir rayonunda 20 Yanvar 

faciəsi qurbanlarının iyirmi 
yeddinci ildönümü ehtiramla 
yad edilib. Əvvəlcə rayon icra 
hakimiyyətinin başçısı Alimpaşa 
Məmmədov, rayonun hüquq-
mühafizə, idarə, müəssisə və 
təşkilat  rəhbərləri,  ictimaiyyət 
nümayəndələri 20 Yanvar 
şəhidlərinin xatirəsinə ucaldıl-
mış abidə önünə gül dəstələri 
qoymuşlar.

Mərasimdə  məktəblilərin  
ifasında  20 Yanvar şəhidlərinin 
xatirəsinə həsr edilmiş kompozisi-
ya dinlənilmişdir.

Rayon ərazisində matəm 
əlaməti olaraq Azərbaycanın 
Dövlət bayrağı endirilmiş, saat 
12-də rayonun bütün ərazisində 
şəhidlərin xatirəsi bir dəqiqəlik 
sükutla yad edilmiş, nəqliyyat 
vasitələri səs siqnalları vermişdir.

Daha sonra tədbir işti-
rakçıları  Şəhidlər xiyabanına 
gəlmişlər. Sonra rayon rəhbərliyi 

və tədbir iştirakçıları şəhidlərin 
məzarlarını ziyarət edərək onla-
rın məzarları üzərinə tər-çiçəklər 
qoymuşlar.

 RİH başçısı Alimpaşa 
Məmmədov şəhid ailələrinə baş-
sağlığı verərək onların Vətən, xalq 
qarşısında əvəzsiz xidmətlərini 
qeyd etmişdir. Bildirmişdir 
ki, Azərbaycan xalqının qürur 
mənbəyinə çevrilmiş 20 Yan-
var faciəsindən 27 il keçməsinə 
baxmayaraq, həmin hadisə 
təkcə Ümumxalq Hüzn Günü 
kimi deyil, eyni zamanda, öz 
azadlığına və müstəqilliyinə can 
atan xalqımızın mübarizliyini, 
məğrurluğunu nümayiş etdirən 
qəhrəmanlıq tarixi kimi qeyd 
olunur.

Minlərlə Şəmkir sakini 
də  əllərində tər qərənfillər 
Şəhidlər xiyabanını ziyarət 
etmişdir. Onlar məzarlar üzərinə 
qərənfillər düzmüş, Vətənimiz, 
dövlətçiliyimiz, müstəqilliyimiz 
uğrunda bütün dövrlərdə  şəhid 
olan əzizlərimizə Allahdan 
rəhmət diləmişlər.

Qazax 

Respublikamızın hər yerində 
olduğu kimi, Qazax rayonunda 
da Azərbaycan xalqının azadlığı 
uğrunda canlarından keçmiş 20 
Yanvar şəhidlərinin xatirəsi yad 
edilib. Bununla əlaqədar şəhərin 
mərkəzindəki Şəhidlər xiyabanın-
da mərasim keçirilib. 

Rayon camaatı 20 Yan-
var şəhidlərinin xatirəsini yad 
etmək üçün Şəhidlər xiyabanına 
gəlib. Şəhidlərin ruhuna dua 
oxunduqdan sonra rayon icra 
hakimiyyətinin başçısı Rəcəb 
Babaşov şəhidlərin abidəsi önünə 
gül dəstələri qoyub, onların 
xatirəsini dərin ehtiramla yad 
edib.Həzin musiqi sədaları altın-

da şəhidlərə həsr olunmuş şeirlər 
səslənib. 

Tədbirdə iştirak edən idarə, 
müəssisə və təşkilat kollektivləri, 
sadə rayon sakinləri, ictimaiyyətin 
müxtəlif təbəqələrinin 
nümayəndələri Şəhidlər xiyaba-
nında şəhidlərin ölməz ruhunu 
yad edib, abidənin önünə tər 
qərənfillər düzüblər.

Saat 12-də respublikamızın 
hər yerində olduğu kimi, rayonda 
da şəhidlərin xatirəsi bir dəqiqəlik 
sükutla yad edilib. Küçələrdə 
hərəkət dayandırılıb, səs siqnalları 
verilib.

Hamlet QASIMOV,  
 “Xalq qəzeti” nin  

bölgə müxbiri

Vətən şəhid övladlarını heç vaxt unutmayacaq!


